ՀԻՄՆԱՎՈՐՈՒՄ
«Անշարժ գույք ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ գլխավոր դատախազության տեղեկատվության համաձայն 2025 թվականի մարտի 7-ի վճռով ՀՀ հակակոռուպցիոն դատարանը բավարարել է ՀՀ գլխավոր դատախազության հայցն ընդդեմ ՀՀ կառավարության, Աննա Սերոբյանի, երրորդ անձ Կադաստրի կոմիտեի՝ Երևանի քաղաքապետի և Աննա Սերոբյանի միջև 21.07.2005թ. կնքված առուվաճառքի պայմանագիրն ու դրա հիման վրա կատարված սեփականության իրավունքիպետական գրանցումն անվավեր ճանաչելու պահանջի մասին:
Վճռի հիման վրա 2025թ. նոյեմբերի 26-ին գրանցվել է Հայաստանի Հանրապետության սեփականության իրավունքը Երևան քաղաքի Գ. Հովսեփյան փողոցի հեռուստաաշտարակին հարող 7090 քմ մակերեսով հողամասի նկատմամբ վկայական՝ թիվ 26112025-01-0412:
Գրությամբ առաջարկվել է նաև քննարկել վերոնշյալ անշարժ գույքը ՀՀ շրջակա միջավայր նախարարությանը ամրացնելու հարցը:
Սակայն հաշվի առնելով ՀՀ շրջակա միջավայրի նախարարության դիրքորոշումը՝ ըստ որի 2002 թվականի հուլիսի 25-ի «Հայանտառ» պետական ոչ առևտրային կազմակերպություն ստեղծելու մասին ՀՀ կառավարության N1054-Ն որոշման դ) ենթակետի՝ «Հայանտառ» պետական ոչ առևտրային կազմակերպությանն անհատույց օգտագործման իրավունքով ամրացվում են վերակազմակերպված «Հայանտառ» փակ բաժնետիրական ընկերության տնօրինության` Հայաստանի Հանրապետության անտառային ֆոնդի 369377 հեկտար տարածքը` ըստ անտառաշինական նախագծերի:
Ըստ անշարժ գույքի նկատմամբ իրավունքների պետական գրանցման N 26112025-01-0412 վկայականի՝ Հայաստանի Հանրապետության սեփականությունը հանդիսացող Երևան քաղաքի, Նորք-Մարաշ Գ.Հովսեփյան փողոցի հեռուստաաշտարակին հարող տարածք հասցեում գտնվող 0,709 հա մակերեսով հողամասի նպատակային նշանակությունը՝ բնակավայրերի, գործառնական նշանակությունը կամ հողատեսքը՝ խառը կառուցապատման հողամասի կատեգորիա է։
Կառավարության 2021 թվականի ապրիլի 22-ի «Փարիզյան համաձայնագրի ներքո Հայաստանի Հանրապետության 2021-2030 թվականների ազգային մակարդակով սահմանված գործողությունները հաստատելու մասին» N610-Լ որոշման «Պլանավորման գործընթացներ» գլխի «Իրականացման ծրագրերը» բաժնում ամրագրված է՝ «Անտառի նոր ազգային ծրագրի ընդունմամբ նախատեսվում է անտառածածկի ավելացում՝ Հայաստանի տարածքի 12,9 %-ի չափով մինչև 2030 թվականը․․․։», ինչը կազմում է 384 100 հա տարածք։ Հայաստանի Հանրապետության տարածքի 11․2 %-ը ըստ 1993 թվականի վերջին հաշվառման տվյալի, ինչը կազմում է 334 100 հա: Ստացվում է, որ առաջիկա 7 տարիների ընթացքում հարկավոր է կատարել 50000 հա անտառածածկ տարածքի ավելացում՝ յուրաքանչյուր տարի՝ մոտավորապես 9000 հա անտառապատման աշխատանքների իրականացմամբ։
[bookmark: _GoBack]Հիմք ընդունելով  վերոգրյալը՝ ՀՀ ՏԿԵՆ պետական գույքի կառվարման կոմիտեն մշակել է «Անշարժ գույք ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է Հայաստանի Հանրապետության սեփականությունը հանդիսացող Երևան քաղաքի, Նորք-Մարաշ Գ.Հովսեփյան փողոցի հեռուստաաշտարակին հարող տարածք հասցեում գտնվող 0,709 հա մակերեսով (կադաստրային ծածկագիր՝ 01-009-0090-0240)  հողամասն ամրացնել Հայաստանի Հանրապետության շրջակա միջավայրի նախարարությանը՝ «Հայանտառ» պետական ոչ առևտրային կազմակերպությանն անորոշ ժամկետով անհատույց օգտագործման իրավունքով ամրացնելու համար։
[bookmark: _Hlk202952563]«Անշարժ գույք ամրացնելու և անհատույց օգտագործման իրավունքով ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի ավելացում կամ կրճատում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 
